
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

Abstract. This article is devoted to the analysis of the meaning of female images depicted on the coins minted by 
the Greco-Bactrian kings. It is shown that, by applying various analytical methods, it is possible to determine 
whether the coins had political or religious significance. These coins, which exerted a considerable influence not 
only on the development of economic life but also on socio-cultural processes, are substantiated as an important 
material source for studying the history of the ancient period. 

YUNON-BAQTRIYA TANGALARIDA AYOLLAR OBRAZI – DINIY-SIYOSIY 

Samarqand viloyati Kattaqo‘rg‘on shahri 
VXTB tasarrufidagi 11-sonli IDUM tarix fani o‘qituvchisi 

Annotatsiya. Ushbu maqola Yunon-Baqtriya podsholari tomonidan zarb etilgan tangalardagi ayollar obrazining 
mazmun jihatidan tahliliga bagʻishlangan. Turli tahliliy usullar yordamida tangalarning siyosiy yoki diniy 
xarakterga ega ekanligini aniqlash mumkinligi koʻrsatib berilgan. Nafaqat iqtisodiy hayot rivojiga, balki ijtimoiy-
madaniy jarayonlarga sezilarli taʼsir koʻrsatgan mazkur tanga pullar qadimgi davr tarixini oʻrganishda muhim 
moddiy manba ekanligi dalillangan. 

Kalit soʻzlar: Yunon-Baqtriya, ellinistik, Afina, Nika, Tixeya, legitimlashtirish, sulola, tanga, malika, diplomatiya. 

DOI: https://doi.org/10.47390/SPR1342V5I10Y2025N11  

Kirish. Oʻzbekiston hududidagi ellinistik davr tarixiy jarayonlarini yoritishda Yunon-

Baqtriya podsholigi ham muhim oʻrin tutadi. Miloddan avvalgi III asr oʻrtalarida tashkil topgan 

davlat oʻzining qariyb 120 yillik tarixi davomida qadimgi Sharq va yunon olami madaniyati, 

sanʼati, davlat boshqaruvi xususiyatlari va diniy qarashlarining oʻzaro uygʻunligini 

mujassamlashtirgan muhim tarixiy mamlakat hisoblanadi. Yunon-Baqtriya podsholigi tanga-

pul tizimi esa ushbu tarixiy jarayonlaring bevosita dalili boʻlib, mazkur davr tarixi tahliliy 

manbasi sifatida alohida ahamiyatga ega hisoblanadi. Tangalar faqatgina iqtisodiy hayotni 

ifodalabgina qolmasdan, balki siyosiy jarayonlarni, madaniy oʻziga xoslikni hamda hokimiyatni 

qonuniylashtirish (legitimatsiya) masalasini ham oʻzida aks ettiradi. Ayniqsa tangalarda 

tasvirlangan ayollar faqatgina yunon ilohalarimi yoki mahalliy ayollar hamda sulola aʼzolari 

ham tasvirlanganmi? Nega tasvirlangan? kabi jumboqlar ilmiy jamoatchilik qiziqishiga sabab 

boʻlmoqda. Bu esa oʻz navbatida ushbu masalaga oydinlik kiritish lozimligini taqozo etadi.  

mailto:suyarovmahmud2@gmail.com

Ushbu ilmiy tadqiqotning maqsadi Yunon-Baqtriya tangalariga bitilgan ayollar 

tasvirlarining umumiy tavsifi, ulardagi ayollar obrazining mazmuni, vazifalari tahlili, siyosiy va 

diniy belgilarni oʻzaro ajratish mezonlari, xarakterini aniqlashtirish, ushbu podsholik 

tangalarini boshqa ellinistik davlatlar hukmdorlari tangalari bilan solishtirish, ayol obrazi 

orqali boshqaruvni qonuniylashtirish va diniy targʻibot maqsadlarini ochib berish hisoblanadi. 

Ushbu maqolada ayollar timsolining tangalardagi siyosiy va diniy mazmuni birinchi marta 

oʻzaro qiyosiy tahlil asosida koʻrib chiqildi. Shu orqali Yunon-Baqtriya madaniyatining diniy va 

siyosiy jihatdan ahamiyatga ega ekanligi va oʻzaro uygʻunligi masalasi ochib berilgan. 

Numizmatik tahlil – tangalardagi yozuvlar, ikonografiya, yaʼni tangalardagi belgilar, ramzlar, 

obrazlarni maʼnosini oʻrganuvchi soha yutuqlari, sanʼat asarlaridagi belgilar tizimini tahlil 

qiluvchi, mazmun-maʼnosini aniqlovchi semiotik yondashuv, komparativ tahlil, yaʼni Yunon-

Baqtriya tangalarini boshqa antik-ellin davlatlardagi shunga oʻxshash sanʼat asarlari bilan 

solishtirish usullarini amaliyotda qoʻllash mavzuni chuqur oʻrganish jarayonida maqsadga 

muvofiq hisoblanadi. 

Arxeolog olimlarning izlanishlari natijasida qadimgi davr Yunon-Baqtriya podsholigiga 

oid bir qator tanga-pul namunalari topib oʻrganilgan. Jumladan, ular orasida mahalliy hamda 

yunon iloha, maʼbudalarining tasvirlarini ham uchratishimiz mumkin. Yunon ilohalaridan 

Afina, Nika va Tixe kabilarining tasvirlari topilganligi maʼlum [4; 570–579-p.]. Baʼzi tangalarda 

ilohalarning turli harbiy qurollar bilan birgalikda (masalan, iloha Afina dubulgʻa kiygan holda)  

yoki hayvonlar koʻrinishida (Nika – gʻalaba ilohasi qush koʻrinishida) ifodalanganligining 

guvohi boʻlamiz. 

 

 

Qadimiy Yunonistonning Korinf shahrida miloddan avvalgi IV asrda [2; 22 p.] zarb 

etilgan shu kabi tangalar keyinchalik Yunon-Baqtriya hukmdorlari tomonidan oʻxshash tarzda 

muomalaga chiqarilgan. 

Yunon-Baqtriya podsholari tomonidan zarb etilgan tangalar oʻzining murakkab tuzilishi, 

bir vaqtning oʻzida  bir qancha tasvirlarni ifodalashga urinilganligi bilan ajralib turadi. Koʻplab 

tangalarda ayollarning tasvirlari tanga-pulning orqa tomonida tasvirlangan. Eng koʻp 

uchraydigan diniy obrazlardan biri yunon mifologiyasidagi oliy xudo Zevsning qizi – iloha Afina 

tasviridir. U jangari ayol sifatida talqin etilganligi tufayli koʻpincha harbiy qurollar jumladan, 

nayza va qalqon (Meduzaning boshi tasvirlangan, afsonaga koʻra, ushbu Meduza Gargona 

Afinaga Persey tomonidan sovgʻa qilingan) tutgan holda tasvirlangan. [3; 3-5 p.]  Afina tasvirlari 

bejizga Yunon-Baqtriya podsholari tangalarida tez-tez uchramaydi. U Yunon-Baqtriya 

podsholarining homiy ilohasi sifatida qabul qilingan. Bunga sabab sifatida uning jasurlik, 

donolik va davlat hokimiyat timsoli ekanligi koʻrsatiladi. Xususan, Menandr I Soter (taxminan 

mil. avv. 155–130) tangalarining old qismida hukmdor, orqa qismida esa Afina jangovar 

qiyofada tasvirlangan. 

Bu obraz tangaga podsho hokimiyatini qonuniylashtirish va gʻalaba timsoli sifatida 

kiritilgan. Tabiiyki, oliy xudoning eng yaqin qarindoshlaridan biri boʻlgan, bundan tashqari 

jangari maʼbuda boʻlmish Afina qirolning diniy homiysi boʻlishga eng munosib nomzodlardan 

bir edi. Bu podsho fuqarolarining hukmdorga itoatkorligini oshiradigan omil hisoblanadi.  

Afinadan tashqari tanga pullarda qadimiy yunon mifologiyasining gʻalaba ilohasi 

hisoblangan Nikaning tasvirlari ham uchrab turadi. Nika koʻp oʻrinlarda podshoning 

gʻalabalarini eʼtirof etuvchi ramziy obraz boʻlib xizmat qilgan. Miloddan avvalgi  

171-160-yillarda hukmronlik qilgan Yunon-Baqtriya podshosi Antimax II tangalarining old 

tomonidan Nika tasvirlangan boʻlib, tanga-pulning orqa tomonida qirolning oʻzi tasvirlangan. 

Shu tufayli hukmdorga nisbatan Nikofor yaʼni “gʻalabali” laqabi ham ishlatilgan[6]. Shuningdek, 

baxt va farovonlik ilohasi Tixe (Tixeya) tasvirlari ham uchraydi. U odatda boylik timsoli 

Cornucopia yaʼni toʻkinlik shoxi bilan tasvirlanadi [1, 2-3 p]. Bu esa mamlakat moddiy qudratini 

aks ettiruvchi diniy-iqtisodiy ishoradir. Tixeya shuningdek yunon mifologiyasida shaharlar 

homiysi sifatida ham mashhur boʻlgan.  

Ayollar siyosiy hayotni namoyish etish maqsadida ham tasvirlangan. Xususan, 

sulolaning ayol vakillari tangalarda uchraydi. Bu esa ularning davlat boshqaruvida qisman 

oʻrni, roli mavjudligini bildiradi. Ularning davlat hokimiyatiga taʼsiri, ayrim hollarda esa 

merosxoʻrlikka daʼvogarlik holatlari hamda boshqaruvni legitimlashtirish yaʼni 

qununiylashtirish maqsadida ham shunday tangalar zarb etilgan. Ayollar obrazi odatda yunon 

mifologiyasi ilohalarini oʻzida aks ettirsa-da, baʼzan ular nafaqat diniy balki, siyosiy jihatdan 

ham muhim ahamiyatga ega boʻladi. Fikrimiz isboti oʻlaroq, Yunon-Baqtriya podsholigida 

miloddan avvalgi II asr boshlarida hukmronlik qilgan podshohlarning tangalarida ham ayollar 

tasviri uchraydi. Uning tangalarida yunoncha yozuvlar, turli rasmlar va hatto buddaviylik 

timsollarini ham koʻrishimiz mumkin. Ushbu tangalarda iloha Artemida tasvirlanganligi taxmin 

qilinadi[5]. Ular oʻziga xos soch turmagi va qimmatbaho zeb-ziynatlar bilan tasvirlangan. Shu 

sababli olimlar tomonidan ushbu tasvirlar malika (qirolicha) yoki podshoning onasi ham 

boʻlishi mumkinligi tahmin qilinadi.  

Ushbu tangalarni tadqiq qilish jarayonida yunon mifologiyasi va mahalliy zardushtiylik 

dining oʻzaro taʼsirlanganligining guvohi boʻlamiz. Jumladan, ayrim tangalarda yuz tuzilishi 

jihatidan yunon xudo va maʼbudalariga oʻxshash tarzda, biroq kiyimlari mahalliy anʼanaga koʻra 

boʻlganligining guvohi boʻlamiz. Bu esa oʻz navbatida Oʻrta Osiyoda qadimgi davr ellinizm 

madaniyati rivojlanganligining dalilidir. Tangalardagi bu kabi tasvirlar nafaqat podsho 

hokimiyatini ilohiylashtirish, balki urushlardagi zafarli gʻalabalarni eʼtirof etish hamda fuqaro 

farovonligini taʼminlanganlik darajasini koʻrsatishga xizmat qilgan. 

Ayollarni baʼzida iloha koʻrinishida baʼzan esa sulola vakillari orasidan tanlab olinib, 

tangalarda tasvirlanishi oʻziga xos siyosiy xarakterga ega hisoblanadi.  Bu holat ularning davlat 

boshqaruvidagi sezilarli roli mavjud boʻlganligini koʻrsatadi. Ular hukmdor sifatida davlatni 

boshqarmasalar-da, boshqaruv ishlariga oʻzlarini taʼsirini koʻrsata olganlar. Tangalarda 

shohning onasi, qizi, rafiqasi va ayrim hollarda muhim siyosiy ittifoq doirasidagi malikalar ham 

tasvirlanganligi taxmin qilinadi. Bu orqali hukmdor oʻzining sulolaviy nasabini 

mustahkamlashga uringanligi yaʼni hokimiyatni legitimlashtirishga harakat qilganligi koʻzga 

tashlanadi. Ayrim hollarda oʻzaro ziddiyat mavjud boʻlgan davlatlar oʻrtasidagi urush 

harakatlarini toʻxtatish, sulh tuzish uchun maqsadli nikohlar tuzilgan va shu yoʻl bilan tinchlik 

taʼminlangan. Bu kabi vaziyatlarda ittifoq ramzi sifatida nafaqat bir davlat shohi, shahzodasi, 

balki ikkinchi ittifoqchi davlat malikasi ham tangalarda tasvirlanganligi holatlari uchraydi. Bu 

davlatlarning teng huquqda ittifoq tuzganliklari belgisi sifatida ham qaraladi. Aynan ushbu usul 

xalqaro diplomatiyaning muhim vositalaridan biri hisoblanadi. Tangalarda mazkur holatning 

tasvirlanishi esa davlatlar oʻrtasidagi doʻstona munosabatlarning xalqaro aloqalarda 

tasdiqlanganligi belgisidir. 

Qadimgi ellin davlatlarida ayollarni tangalarda tasvirlanishining boshqa sabablaridan 

biri siyosiy qonuniylikni taʼminlash hisoblangan. Bunday holatda sulolada boshqaruvga 

layoqatli erkak voris boʻlmagan vaziyatda boshqaruv ishlari vafot etgan hukmdorning qizidan 

boʻlgan avlodlari orqali amalga oshiriladi. Bunda sulola ayollarining tasvirlanishi meros huquqi 

va ayol kishi orqali oʻtgan sulolaviy davomiylikni koʻrsatish maqsadlari koʻzlangan. Bu 

strategiya baʼzida sulolaviy qonuniylikni taʼminlagan. Chunki joriy sulola raqiblari tomonidan 

erkak taxt voris mavjud emasligi vaji koʻrsatilib, boshqa sulola hokimiyat tepasiga kelishi 

fursati yetganligi daʼvo qilinishi mumkin edi. Shunday holatlarni oldini olish maqsadida, sulola 

hukmronlik davrini davom ettirish uchun ayollar tasviri davlat rahbarlari tomonidan 

qoʻllanilgan. Ayniqsa, tangalarda tasvirlangan ayolning sulola vakillari orasida nufuzi baland 

boʻlsa, koʻzlangan maqsad oʻzini koʻproq oqlagan. Antik-ellin davlatlaridan biri boʻlmish 

Ptolameylar saltanatida Kleopatra obrazining tasvirlanganligi fikrimizning dalilidir.  

Xulosa. Qadimiy Yunon-Baqtriya saltanatida ayollarning tanga pullarda tasvirlanishi 

ham diniy ham siyosiy maqsadlarni koʻzlagan holda tasvirlangan. Bu esa oʻz navbatida diniy-

siyosiy funksiyalarning oʻzaro sintezlashganligini koʻrsatib beradi. Ushbu murakkab ramzlar 

tizimi ham madaniy-diniy, ham ijtimoiy ahamiyati jihatdan muhim hisoblanadi. Tangalarning 

oʻziga xos jihatlari ham koʻzga tashlangan boʻlib, ularda klassik yunon ilohalari real inson 

qiyofasida tasvirlangan. Bu holat ayollarning ham diniy ham dunyoviy jihatdan hokimiyat 

ishlaridagi oʻrnini bildiradi. Hukmdorlar iloha Nikani tasvirlash orqali oʻz harbiy yutuqlarini 

koʻz-koʻz qilishga uringan boʻlsa, Tixeya ilohasidan foydalanish orqali hokimiyat barqarorligini 

koʻrsatmoqchi boʻlishgan. Harbiy jasorat va donishmandlik ramzi boʻlgan Afina esa 

podshohning oʻz hokimiyatini asoslash vositalaridan biriga aylangan. Baʼzan tangalardagi real 

shaxslar diniy jihatlar bilan boyitilib, ideal shaxsni yaratishga urinilgan. Ramziy gibridlik esa 

hukmdor tomonidan hokimiyatning gʻoyaviy ikki tomonlama ifodalash istagini bildiradi. Baʼzan 

ilohiy himoyadan umid qilgan davlat rahbarlari shu kabi usulda tangalarni zarb ettirganlar. Bu 

hukmdorning ilohiy qoʻllovga ega ekanligini ifodalabgina qolmasdan, davlat hokimiyatining 

muqaddaslashtiruvchi gʻoyalarini ham targʻib qilgan. Yunon-Baqtriya tangalari orqali 

erkaklardan farqli oʻlaroq ayol obrazining oʻziga xos jihatlari, ularning mahalliy va ellinistik 

tasvir uslublari bilan uygʻunligi, hududdagi madaniy sintezni namoyon etadi. Ushbu tangalar 

nafaqat estetik tasvir, balki siyosiy-mafkuraviy munosabatlarni oʻrganishning muhim 

manbalaridan biri hisoblanadi.  

